
Historia fupi ya Shaykh Swaalih al-Fawzaan 
 

Jina lake na kuzaliwa kwake: 
  
Jina lake ni Swaalih bin Fawzaan bin 'Abdillaah al-Fawzaan na kazaliwa 1354 
(1933) H. 
  
  
Malezi yake na masomo: 
  
Baba yake alifariki wakati bado yu mdogo, kwa hivyo alikulia katika familia ya 
baba yake na kujifunza Qur-aan na kusoma na kuandika na Wanachuoni katika mji 
wake. Ndipo akaanza kusoma katika Madrasah ya serikali katika mji wake  mwaka 
1379 H. Baadaye aliendelea na masomo yake katika Madrasah ya Buraydah katika 
mwaka wa 1371 H. Kisha akasoma katika kituo cha kujifunza Buraydah 
kilichoanza kati ya 1373 H hadi 1377 H. Kisha akaendelea na masomo yake katika 
fani ya Shari´ah Riyaadh na akahitimu mwaka 1381 H.. 
  
Baada ya hapo akaendelea kusoma shahada ya pili kisha ya tatu ya udaktari katika 
Fiqh. 
  
  
Waalimu wake: 
  
1) Shaykh 'Abdul-´Aziyz bin ´Abdillaah bin Baaz, Muftiy wa Saudi Arabia 
aliotangulia. Shaykh Ibn Baaz alikuwa na uaminifu sana na Shaykh al-Fawzaan na 
alikuwa akimpa vitabu mbalimbali avipitie na kutaka rai yake. 
  
2) Shaykh 'Abdullaah bin Humayd, mkuu wa mahakama ya juu kabisa katika 
Baraza la Saudi Arabia huko nyuma. Alikuwa akihudhuria katika darsa zake 
nyingi alipokuwa akisoma Buraydah. 
  
3) Shaykh Muhammad Amiyn ash-Shanqiytwiy, mfasiri bingwa wa Qur-aan wa 
zama zetu. 
  
4) Shaykh 'Abdur-Razzaaq al-'Afifiy Mwanachuoni kutoka Misri aliyekuwa katika 
Baraza la Kudumu la Kutoa fatwa (al-Lajdan ad-Daaimah) Saudi Arabia chini ya 
Muftiy wa wakati huo, Imaam Ibn Baaz. 
  
  
Kazi zake: 

1) Alikuwa mwalimu katika Madrasah ya Buraydah na Riyaadh, baada ya hapo 
akaajiriwa kama mwalimu katika kitivo cha Shari´ah. 
  
2) Alikuwa Mudiyr wa Chuo kikuu cha U-Qaadhiy Riyaadh mwaka 1396 H. 
  
3) Amekuwa mjumbe wa baraza la Ma’ulamaa wakubwa katika mwaka 1407 H 
Saudi Arabia. 
  
4) Amekuwa mjumbe wa baraza la Fatwa Saudi Arabia katika mwaka wa 1411 H. 
  
5) Ni mjumbe wa baraza la Fatwa Makkah la Raabitwat-ul-´Aalam Al-Islaamiy. 
  
6) Ni Imaam, mwalimu na Khatwiyb wa Ijumaa katika msikiti wa Amiyr Mutw'ib 
bin 'Abdil-´Aziyz, huko Riyaadh. 
  
7) Anajibu maswali katika kipindi cha Radio cha ‘Nuwr 'Alaa ad-Darb’ katika kituo 
cha Saudi cha Redio. 
  
8) Alikuwa mshauri na msimamizi katika mitihani mingi ya kitaaluma katika ngazi 
za shahada ya pili na udaktari. 
  
  
Vitabu vyake: 
  
Shaykh ameandika vitabu vingi na wanafunzi wake huwa wanaandika mihadhara 
yake ya sauti. Miongoni mwa vitabu hivyo ni: 
  
1) I'aanat-ul-Mustafiyd Sharh Kitaab at-Tawhiyd. Maelezo ya kina ya Kitaab-ut-
Tawhiyd, mijalada miwili. 
  
2) al-Mulakhasw-ul-Fiqhi. Kitabu kifupi na maarufu cha Fiqh kinachofundishwa 
duniani kote. 
  
3) at-Tahqiyqaat al-Mardiyyah fiyl-Mabaahith al-Fardiyyah fiyl-Mawaariyth. Moja ya 
vitabu maarufu katika Shari´ah ya Kiislamu cha Miyraath katika zama hizi 
kinachofundishwa katika Chuo kikuu cha Kiislamu. 
  
Chanzo: Mukhtasari utangulizi wa kitabu cha al-Ajwibah al-Mufiydah ´an As-ilat-il-
Manaahij al-Jadiydah (ukurasa 14-18) na Jamaal bin Furahyaan. 

00. Dibaji  
Himdi zote anastahiki Allaah. Swalah na salaam zimwendee mja na Mtume Wake 

Muhammad, ahli zake na Maswahabah zake wote.  

Amma ba´ad: 

Maudhui hii ni muhimu, nayo ni kama mlivyosikia "at-Tawhiyd, yaa ´ibaadah 

Allaah (Kumpwekesha Allaah, enyi waja wa Allaah). Usulubu kama huu kilugha 

hutumiwa kwa vitu muhimu. Hufanywa hivo ima pale ambapo mtu anapohimiza 

jambo au kutahadharisha nalo. Tunachokusudia hapa ni kutaka kuhimiza katika 

maudhui haya ambayo ni ya Tawhiyd. Wanaozungumzishwa hapa ni walinganizi 

wa Kiislamu ambao wanawalingania watu katika Uislamu. Lengo ni ili waanze 

kwa jambo hili katika kulingania kwao. Kwa hivyo sio katia mambo madogo, bali 

jambo hili ndio asli na msingi. 

01. Kitu cha kuanza nacho kila mlinganizi 
Ni wajibu kwa yule mwenye kulingania watu katika Uislamu aanze kwa Tawhiyd. 

Tawhiyd ndio waliyoanza nayo Mitume (´alayhimus-Swalaatu was-Salaam). Mitume wote, kuanzia 

wa mwanzo wao hadi wa mwisho wao, walianza Da´wah yao kwa kulingania 

katika Tawhiyd. Hilo si jengine isipokuwa ni kwa sababu Tawhiyd ndio msingi 

ambao dini imejengwa juu yake. Tawhiyd ikiwa imara, nyumba itasimama vizuri 

na kuwa imara. Hili ni mfano wa misingi ya majumba na majengo, kwanza huanza 

kwa kujenga msingi ukawa imara kisha ndio kunajengwa nyumba juu yake na 

kupandishwa. Nyumba haiwezi kusimama bila ya kuwa na msingi imara, nyumba 

itajengwa juu ya msingi huo na ikasimama. Lau utajenga nyumba bila ya msingi 

imara, salama na wenye nguvu, basi nyumba itaporomoka na kuangamia 

waliyomo ndani. Vivyo hivyo inahusiana na dini. Ikiwa haikujengwa juu ya 

´Aqiydah sahihi inakuwa ni dini isiyomfaa mwenye nayo na wala haimfidishi 

chochote, sawa bila kujali namna atavyojitaabisha. Dini yake haitomfaa kitu, kwa 

kuwa haikujengwa juu ya msingi sahihi, ambayo ni Tawhiyd. Kwa ajili hio, 



Tawhiyd, enyi waja wa Allaah!                                                                                                            

Swaalih bin al-Fawzaan 

 

 

 
6 

www.ahlulathaar.com 

Mitume (´alayhimus-Swalaatu was-Salaam) kitu cha kwanza walichokuwa wakianza kuwalingania 

watu wao ni Tawhiyd kabla ya kuwaamrisha swalah, zakaah, swawm na 

mengineyo. Kadhalika kabla ya kuwakataza uzinzi, kuiba na kunywa pombe na 

maasi mengine, walikuwa wanaanza kwa msingi ambao ni Tawhiyd. Kila Mtume 

alikuwa akiwaambia watu wake:  

رُهُ   ياَ قَـوْمِ اعْبُدُوا اللَّـهَ مَا لَكُم مِّنْ إلِٰـَهٍ غَيـْ

“Enyi watu yangu! Mwabuduni Allaah, kwani hakika hamna mungu wa haki 

mwingine asiyekuwa Yeye." (al-A´raaf 07 : 59) 

Hivyo ndivyo alivyosema Nuuh, Huud, Swaalih, Shu´ayb, Ibraahiym, Muusa, ´Iysa 

na Mitume waliosalia (´alayhimus-Swalaatu was-Salaam), akiwemo Mtume Muhammad (Swalla Allaahu ´alayhi wa 

sallam). Allaah (Ta´ala) amesema: 

أنَاَ فَاعْبُدُونِ    وَمَا أرَْسَلْنَا مِن قَـبْلِكَ مِن رَّسُولٍ إِلََّّ نوُحِي إلِيَْهِ أنََّهُ لََّ إلِٰـَهَ إِلََّّ

"Na Hatukutuma kabla yako Mtume yeyote isipokuwa Tulimfunulia Wahyi ya 

kwamba: “Hakika hakuna mungu wa haki isipokuwa Mimi, basi Niabuduni.” (al-

Anbiyaa 21 : 25) 

Hii ndio Tawhiyd. 

02. Kila Mtume alianza Da´wah yake kwa Tawhiyd 
Kila Mtume alikuwa akianza Da´wah yake kwa msingi huu. Walikuwa 

wakiwaamrisha watu washuhudia ya kwamba hakuna mungu wa haki isipokuwa 

Allaah na kumpwekesha Allaah kwa ´ibaadah. Kisha baada ya hapo ndipo 

wanawaamrisha mambo mengine ya dini. Midhali hawajawakubalia Tawhiyd, basi 

walikuwa hawawaamrishi kitu kingine. Wakiwaitikia Tawhiyd, hapo sasa ndipo 

wanawaamrisha na kuwakataza, wanawaelekeza na kuwafikishia Shari´ah. Hilo 

lilikuwa baada ya kuhakikisha msingi huu. 

Mtume wetu Muhammad (Swalla Allaahu ´alayhi wa sallam) pindi Allaah alipomtuma mji wa 

Makkah kitu cha kwanza alichoanza nacho ni kuwalingania watu katika Tawhiyd 

na kuwakataza kuabudu masanamu na kumuabudu asiyekuwa Allaah. Alikuwa 

akiwaambia:  

"Enyi watu! Semeni ´hakuna mungu wa haki isipokuwa Allaah` mtaokoka." 

Anawalingania katika Tawhiyd na kumpwekesha Allaah kwa ´ibaadah. Wako 

ambao walikubali - na ni idadi ya watu wachache - kama ambavyo vilevile wako 

ambao walikataa na kufanya ukaidi - na ndio ni wengi.  

Mtume (Swalla Allaahu ´alayhi wa sallam) akabaki mji wa Makkah miaka kumi na tatu baada ya 

kutumwa. Kazi yake ilikuwa kuwalingania watu katika Tawhiyd,  akiwaambia 

wamuabudu Allaah na waache kuabudu asiyekuwa Yeye katika masanamu, miti,  

mawe na viumbe vyenginevyo. Anawaamrisha kwa yale Allaah aliyowaamrisha, 

ambayo ni Tawhiyd, na anakawakataza kwa yale Allaah aliyowakataza, ambayo ni 

shirki. Allaah (Ta´ala) amesema: 

 
هُم مَّنْ هَدَى اللَّ  هُم مَّ وَلَقَدْ بَـعَثـْنَا فِ كُلِّ أمَُّةٍ رَّسُولَّا أَنِ اعْبُدُوا اللَّـهَ وَاجْتَنِبُوا الطَّاغُوتَ  فَمِنـْ رُوا كَيْ ََ  هِ الضَّلََلَةُ فَسِيروُا فِ الَْْرْضِ فاَنظُ نْ حَقَّْ  عَلَيْ ـهُ وَمِنـْ

بِيَ    كَانَ  عَاقِبَةُ الْمُكَذِِّ

"Na kwa yakini Tulituma katika kila ummah Mtume [awaamrishe watu wake] 

kwamba: “Mwabuduni Allaah na jiepusheni na twaaghuut [miungu ya batili]. Basi 

miongoni mwao wako ambao Allaah Amewahidi na miongoni mwao wako ambao 

umethibitika kwake upotofu. Basi nendeni katika ardhi mtazame vipi ulikuwa 

mwisho wa walioakadhibisha." (an-Nahl 16 : 36 

03. Msimamo wa washirikina wa mwanzo na shahaadah  
Washirikina walipoendelea washirikina kung´ang´ania shirki na huku wakisema: 

 

ا إِنَّ هَذَا لَشَيْءٌ عُجَابٌ   أَجَعَلَ الْْلِِةََ إِلَِاا وَاحِدا

"Amewafanya miungu wote kuwa ni Mungu Mmoja tu? Hakika hili ni jambo la 

ajabu." (Swaad 38 : 05) 

Wanamwambia Muhammad (Swalla Allaahu ´alayhi wa sallam). Hapa ilikuwa ni pale ambapo 

aliwaambia (Swalla Allaahu ´alayhi wa sallam): 

"Semeni ´hakuna mungu wa haki isipokuwa Allaah`." 

Ndipo wakasema:  

ا إِنَّ هَذَا لَشَيْءٌ عُجَابٌ   أَجَعَلَ الْْلِِةََ إِلَِاا وَاحِدا

"Amewafanya miungu wote kuwa ni Mungu Mmoja tu? Hakika hili ni jambo la 

ajabu." (Swaad 38 : 05) 

عْنَا بِِذََا فِ الْمِلَّةِ الْْخِرَةِ إِنْ هَذَا إِلََّّ اخْتِلََقٌ   مَا سََِ

"Sisi hatukusikia haya katika mila hii ya mwisho. Haya si chochote ila ni uzushi tu." 

(Swaad 38 : 07) 

Yaani ni uongo.  

Wao hawataki mungu awe Mmoja tu, bali wanataka kila mmoja abaki ni mwenye 

kuabudu atakacho katika masanamu, miti, mawe, makaburi, watu wema, Malaika, 

jini na watu. Wanataka kila mmoja aabudu atakacho. Namna hii ndivyo shaytwaan 

anavyowaamrisha. Allaah anawaamrisha Tawhiyd na shaytwaan na yeye pia 

anawaamrisha shirki. Wakamuitikia shaytwaan na wakakataa maamrisho ya 

Allaah (Subhaanahu wa Ta´ala). Wakasema: 

 

ا إِنَّ هَذَا لَشَيْءٌ عُجَابٌ   أَجَعَلَ الْْلِِةََ إِلَِاا وَاحِدا

"Amewafanya miungu wote kuwa ni Mungu Mmoja tu? Hakika hili ni jambo la 

ajabu." (Swaad 38 : 05) 

عْنَا بِِذََا فِ الْمِلَّةِ الْْخِرَةِ إِنْ هَذَا إِلََّّ اخْتِلََقٌ   مَا سََِ

"Sisi hatukusikia haya katika mila hii ya mwisho. Haya si chochote ila ni uzushi tu." 

(Swaad 38 : 07) 

Yaani katika dini ya baba zao na babu zao. Wanasema kuwa mtu huyu - yaani 

Mtume - ni muongo na ni mwenye porojo. Kwa dalili ipi? Dalili ni kwa vile 

amekuja na kitu baba zao walikuwa hawakifanyi. Hii kweli hii ndio dalili? 

Kuwafuata kichwa mchunga mababa na mababu ndio dalili? Hapana. Hii ni dalili 

ya kipotevu. Dalili ya uongofu ni ile yale aliyosema Allaah na Mtume Wake. Hii 

ndio dalili. 

04. Mtume na wafuasi zake walivyosumbuliwa kwa ajili ya 
Tawhiyd  
Mtume (Swalla Allaahu ´alayhi wa sallam) akaendelea kuwalingania kwa miaka kumi na tatu huku 

wao wakimcheka, wakiwaudhi Maswahabah na wafuasi wake na wakiwatisha 

kwa maonyo makali, wakimuadhibu yule wawezae kumuadhibu. Lakini waislamu 

wakaendelea kuwa thabiti na wavumilivu juu ya majaribio na mitihani wakati huo 

huo wameshikamana barabara na dini ya Mtume (Swalla Allaahu ´alayhi wa sallam). Watu wakaingia 

katika Uislamu kwa wingi. Washirikina walipoona hivyo wakamfanyia dhiki 

Muhammad (Swalla Allaahu ´alayhi wa sallam) na Maswahabah zake na wakaanza kumfanyia njama. 

Hili ilikuwa baada ya kujaribu njia zote za adhabu na vitimbi lakini pamoja na 

hivyo na hayakufua dafu na hayakuwakimbiza waislamu kutoka katika dini yao. 

Hapo ndipo wakashauriana ni kipi wawezacho kumfanya mtu huyu: 

ُ وَاللُِّّ     رُ الْمَاكِريِنَ  خَي ـْوَإِذْ يََْكُرُ بِكَ الَّذِينَ كَفَرُواْ ليُِثْبِتُوكَ أَوْ يَـقْتـُلُوكَ أَوْ يُُْرجُِوكَ وَيََْكُرُونَ وَيََْكُرُ اللِّّ   

"Na walipokufanyia njama wale waliokufuru ili wakufunge, au wakuue, au 

wakufukuze. Na wanafanya njama na Allaah Anapanga mipango. Hakika Allaah 

ni Mbora wa kupindua njama." (al-Anfaal 08 : 30) 

Pindi Mtume alipoona hivyo ndipo akawaamrisha (Swalla Allaahu ´alayhi wa sallam) Maswahabah 

zake wafanye Hijrah kwenda al-Madiynah. Kulipokuja kundi kutoka al-Madiynah 

likakutana na Mtume (Swalla Allaahu ´alayhi wa sallam) katika Hajj, Mtume (Swalla Allaahu ´alayhi wa sallam) 

akawalingania katika Uislamu ambapo wakawa wamekubali. Wakarudi al-

Madiynah kwa watu wao na wakaeneza Da´wah huko al-Madiynah, Uislamu 

ukazidi kuenea al-Madiynah, hapo ndipo Mtume (Swalla Allaahu ´alayhi wa sallam) alipowaamrisha 

Maswahabah zake kuhajiri kwa ajili ya dini yao kutokana na maudhi ya makafiri. 

Wakafanya Hijrah na Mtume (Swalla Allaahu ´alayhi wa sallam) akawa amebaki. Quraysh 

wakakhofia Mtume (Swalla Allaahu ´alayhi wa sallam) asije kukutana na Maswahabah zake ambapo 

wakaja kuunda nguvu na kuwahujumu. Baadhi ya makafiri wakashauri afungwe 

na kutiwa jela, wengine wakashauri auawe kabisa na wengine wakashauri 

afukuzwe. Walipokuwa wamekaa huku wakishauriana katika nyumba ya 

mashauriano shaytwaan akawajia katika umbile la mtu na akawashauri wachukue 

yale maoni ya pili ambayo ilikuwa ni kumuua. Lakini vipi watamuua ilihali ni 

katika kabila tukufu la Quraysh ambapo wasingekubali. Quraysh walikuwa na 

kasumba na hawakubali yeyote katika wao auawe ijapokuwa walikuwa ni 

makafiri. Wakaogopa endapo watamuua basi Quraysh watawashambulia. 

Shaytwaan akawashauri wachukue kutoka katika kila kabila kijana aliye na nguvu 

na wampe silaha yenye nguvu, kama mkuki au upanga, halafu wote wampige kwa 

pamoja kipigo kimoja na wamuue. Katika hali hiyo Quraysh hawatoweza 

kupambana na makabila yote. Wakapendekeza maoni haya na wakakusanyika 

vijana huku wamebeba silaha. 

Mtume (Swalla Allaahu ´alayhi wa sallam) akaamka kutoka katika kitanda chake, akabaki mlangoni 

anataka kutoka, Jibriyl akamjia Mtume (Swalla Allaahu ´alayhi wa sallam) na kumweleza njama zao 

ambapo akawa amemwita ´Aliy bin Abiy Twaalib (Radhiya Allaahu ´anh) - alikuwa ni kijana 

mwenye nguvu na shujaa - na kumuamrisha alale kwenye kitanda chake na 

ajifunike shuka yake ili watapomuona wadhanie kuwa ni Mtume. ´Aliy (Radhiya Allaahu ´anh) 

akaja na kulala kwenye kitanda chake. Makafiri wakawa wanamwangalia naye 

amelala kwenye kitanda chake. Mtume (Swalla Allaahu ´alayhi wa sallam) akatoka kwa kupita kati 

yao na hawakumuona. Allaah aliwapa usingizi mpaka akatoka kupita baina yao na 

akaacha amewamwagia mchanga kwenye vichwa vyao (´alayhis-Swalaatu was-Salaam). Wakaenda 

yeye na Abu Bakr (Radhiya Allaahu ´anh) kujificha Makkah katika pango Thawr. Familoia ya 

Abu Bakr (Radhiya Allaahu ´anh) wakawa wanawaletea khabari na chakula pangoni. Quraysh 

wakawa wanamtafuta Mtume (Swalla Allaahu ´alayhi wa sallam). 

Wakatangaza yeyote atakayemleta, sawa awe hai au maiti, atapata zawadi ya zizi 

la farasi. Hali ilifikia kiasi cha kwamba walikuja mpaka wakasimama juu ya pango 

Thawr, lakini hata hivyo Allaah akawaziba macho yao na hawakumuona Mtume 

(Swalla Allaahu ´alayhi wa sallam) na ilihali alikuwa chini ya miguu yao. Wao walikuwa 

wamesimama juu yake. Abu Bakr (Radhiya Allaahu ´anh) akasema:  

"Ee Mtume wa Allaah! Lau mmoja wao angelitazama chini ya miguu yake 

angelituona." Mtume (Swalla Allaahu ´alayhi wa sallam): akasema kumwambia Abu Bakr (Radhiya Allaahu ´anh): 

"Ee Abu Bakr! Hujui ya kuwa walio wawili Allaah huwa ndio watatu wao."  

Bi maana Allaah yupamoja nao (Subhaanah) kwa kuwanusuru na kuwalinda. 

Hawakuweza kamwe. Ndipo Allaah (Ta´ala) akateremsha: 

ُ إِذْ أَخْرَجَهُ الَّذِينَ كَفَرُواْ ثاَنَِ اثْـنـَيِْ إِذْ هَُُا فِ الْغَارِ إِذْ ي ـَ ُ سَكِينَتَهُ عَ حِبِهِ لََّ تََْزَنْ إِنَّ اللَِّّ مَعَنَا قُولُ لِصَاإِلََّّ تنَصُرُوهُ فَـقَدْ نَصَرَهُ اللِّّ ُنُو ٍٍ فأَنَزَلَ اللِّّ لَيْهِ وَأيََّدَهُ ِِ
ُ عَزيِزٌ حَكِيمٌ لََّّْ تَـرَوْهَا وَ  فْلَى وكََلِمَةُ اللِِّّ هِيَ الْعُلْيَا وَاللِّّ جَعَلَ كَلِمَةَ الَّذِينَ كَفَرُواْ السُّ   

"Msipomnusuru basi Allaah Amekwishamnusuru, pale walipomtoa wale 

waliokufuru akiwa wa pili katika wawili (pamoja na Abu Bakr); walipokuwa 

katika pango, alipomwambia swahibu yake: “Usihuzunike, hakika Allaah Yu 

Pamoja nasi. Basi Allaah Akamteremshia utulivu Wake, na Akamsaidia kwa 

majeshi msiyoyaona na Akajaalia neno la waliokufuru kuwa chini. Na Neno la 

Allaah ndilo lililo juu. Na Allaah ni  Mwenye Nguvu, Mwenye Hikmah)." (at-

Tawbah 9 : 40) 

Mtume (Swalla Allaahu ´alayhi wa sallam) na swahibu wake wakatoka nje ya pango, baada ya wao 

kushindwa kuwakamata, na walikuwa wameshaandaa mtu wa kuwaelekeza njia, 

wakapanda farasi na wakaenda al-Madiynah wakiwa salama mpaka walipofika al-

Madiynah. 

05. Miaka kumi na tatu Mtume akilingania katika Tawhiyd 
Tunachojifunza hapa ni kuwa Mtume (Swalla Allaahu ´alayhi wa sallam) alibaki Makkah baada ya 

kutumwa akilingania katika Tawhiyd kabla hajaamrishwa swalah. Swalah 

ilifaradhishwa muda kidogo kabla ya kufanya Hijrah na kabla ya kuamrisha 

zakaah, swawm, hajj na mambo mengine ya dini. Wakati wote huo alikuwa 

akiamrisha Tawhiyd na akikataza shirki kiasi cha muda wa miaka kumi na tatu. 

Kisha akafanya Hijrah kwenda al-Madiynah na akakutana na al-Answaar na 

akakuta wameshakuwa na nguvu, akawa anapambana na Quraysh na kuwaua 

mpaka Allaah akamnusuru nao na dini ya Allaah (´Azza wa Jall) ikashinda. Watu 

wakaingia katika dini ya Allaah makundi kwa makundi. Hata wale ambao 

walikuwa wakimpinga na kumfanyia uadui Allaah akajaalia wengi katika wao 

kuongoka na wakaingia katika Uislamu. Hii ndio natija ya kuwa na subira na kuwa 

thabiti katika haki, thabati katika kulingania katika Tawhiyd na kwamba Tawhiyd 

ndio msingi. Vinginevyo lau Mtume wa Allaah (Swalla Allaahu ´alayhi wa sallam) angeliwaambia 

acheni zinaa, kunywa pombe na mengineyo wangeyaacha yote. Lakini 

alipowaambia acheni kuabudu masanamu na badala yake muabuduni Allaah 

Mmoja Pekee asiyekuwa na mshirika, hawakuweza kuacha kuabudu masanamu, 

kwa sababu wameshanyweshwa nayo mioyo yao na kuipenda. Matokeo yake 

wanaogopa kuacha kuabudu masanamu. Wanaogopa wasipatwe na adhabu. 

Shaytwaan akawapambia nayo na kuwakhofisha. 

06. Matendo hayasihi isipokuwa kwa Tawhiyd  
Hii ni dalili ya kuwa Tawhiyd ndio kitu cha kwanza mtu anaanza nacho katika 

Da´wah. Kwa ajili hii Mtume (Swalla Allaahu ´alayhi wa sallam) alipokuwa akiwatuma walinganizi 

basi kitu cha kwanza alichokuwa akiwaamrisha ni waanze kulingania watu katika 

Tawhiyd. Pindi watu wataiitikia hapo ndipo wanawaamrisha maamrisho mengine 

ya dini. Ndio maana pindi alipomtuma Mu´aadh bin Jabal (Radhiya Allaahu ´anh) kwenda 

Yemen akamwambia: 

"Hakika wewe unawaendea watu katika Ahl-ul-Kitaab basi iwe kitu cha kwanza 

utachowalingania kwacho ´kushuhudia ya kwamba hakuna mungu wa haki 

isipokuwa Allaah na kwamba Muhammad ni Mtume wa Allaah`, wakikuitikia kwa 

hilo basi wafunze kuwa Allaah amewafaradhishia swalah tano mchana na usiku, 

wakikuitikia kwa hilo basi wafunze ya kwamba Allaah amewafaradhishia 

swadaqah, ichukuliwe kutoka kwa matajiri wao na wapewe mafukara wao." 

Jambo la kwanza alichomuamrisha kwacho: awalinganie watu katika Tawhiyd - 

´kushuhudia ya kwamba hakuna mungu wa haki isipokuwa Allaah na kwamba 

Muhammad ni Mtume wa Allaah`; wakishashuhudia ya kwamba hapana mungu 

wa haki isipokuwa Allaah na kwamba Muhammad ni Mtume wa Allaah ndio 

awaamrishe swalah na zakaah. Ama ikiwa hawakuitikia na hawakukubali, hakuna 

faida ya swalah, zakaah na matendo mengine yote. Matendo hayasihi isipokuwa 

mpaka yawe yamejengwa juu ya Tawhiyd; kumpwekesha Allaah (Jalla wa ´Alaa) 

katika ´ibaadah. ´Ibaadah hainufaishi chochote ikiwa imechanganyika na shirki. 

Shirki inayaporomosha matendo yote: 

لِ اللََّّ فاَعْبُدْ وكَُن مِّنْ الشَّاكِريِنَ سِريِنَ بَ وَلَقَدْ أوُحِيَ إلِيَْكَ وَإِلََ الَّذِينَ مِنْ قَـبْلِكَ لئَِنْ أَشْركََْ  ليََحْبَطَنَّ عَمَلُكَ وَلتََكُونَنَّ مِنَ الْْاَ   

"Na kwa yakini yamefunuliwa kwako na kwa waliokuwa kabla yako [ya kwamba]: 

"Bila ya shaka ukimshirikisha Allaah matendo yako yataharibika na lazima 

utakuwa miongoni mwa wenye kukhasiri. Bali muabudu Allaah tu na uwe 

miongoni mwa wenye kushukuru." (az-Zumar 39 : 66) 

07. Haki ya Allaah juu ya waja Wake 
Haki ya Allaah ni Tawhiyd. Mtume (Swalla Allaahu ´alayhi wa sallam) amesema akimwambia 

Mu´aadh: 

"Ewe Mu´aadh! Hivi unajua ni ipi ya Allaah juu ya waja wake?" Nikasema: "Allaah 

na Mtume Wake ndio wanajua zaidi." Akasema: "Haki ya Allaah juu ya waja wake 

wamuabudu Pekee na wala wasimshirikishe na chochote”." 

Hii ndio haki ya Allaah ambayo kaumba viumbe kwa ajili yake. Allaah 

(Subhaanah) amesema: 

نسَ إِلََّّ ليِـَعْبُدُونِ   وَمَا خَلَقُْ  الِْْنَّ وَالِْْ

" Nami sikuwaumba majini na watu ila waniabudu Mimi." (adh-Dhariyaat 51 : 56) 

Waeleze watu jambo ambalo ni la wajibu kwao katika haki ya Allaah (Ta´ala). 

Wafafanulie ni nini maana ya Uislamu. Usiwalinganie watu katika Uislamu kwa 

sura ya ujumla, bali wabainishie kuwa Uislamu maana yake ni kushuhudia ya 

kwamba hapana mungu wa haki isipokuwa Allaah na kwamba Muhammad ni 

Mtume wa Allaah, kusimamisha swalah, kutoa zakaah, kufunga ramadhaan na 

kuhiji Nyumba ya Allaah tukufu, kama ilivyo katika Hadiyth ya Jibriyl pindi 

alipomuuliza Mtume (Swalla Allaahu ´alayhi wa sallam) kuhusu Uislamu ambapo akajibu kwa 

kusema: 

"Uislamu ni kushuhudia ya kwamba hapana mungu wa haki isipokuwa Allaah na 

kwamba Muhammad ni Mtume wa Allaah... " 

Tazama namna ambavyo ameanza na shahaadah mbili.  

"... na kusimamisha swalah, kutoa zakaah, kufunga ramadhaan na kwenda kuhiji 

nyumba ya Allaah tukufu kwa yule mwenye kuweza." 

Mtume (Swalla Allaahu ´alayhi wa sallam) alimwambia ´Aliy bin Abiy Twaalib (Radhiya Allaahu ´anh):  

"Walinganie katika Uislamu na waeleze kile kilicho cha wajibu kwao juu ya haki ya 

Allaah. Ninaapa kwa Allaah lau Allaah atamuongoza mtu mmoja kupitia kwako ni 

bora kwako kuliko ngamia wekundu." 

Mtu mmoja tu Allaah anamuongoza kupitia mkono wako, anaingia katika Uislamu 

na kumpwekesha Allaah na akaacha ushirikina, ujira wako unakuwa ni kama 

mfano wa ujira wake. Mtume (Swalla Allaahu ´alayhi wa sallam) amesema: 

"Atakayelingania katika uongofu ana ujira mfano wa ujira wa yule atakayemfuata, 

hakitapungua kwa hayo katika ujira wake chochote. Na yule atakayelingania 

katika upotevu, atakuwa juu yake na madhambi mfano wa madhambi wa 

atakayemfuata, hakitapungua kwa hayo katika madhambi yake chochote." 

"Ninaapa kwa Allaah lau Allaah atamuongoza mtu mmoja kupitia kwako ni bora 

kwako kuliko ngamia wekundu." 

Itakuweje lau Allaah atamuongoza kupitia mikono yako mtu zaidi ya mmoja! 

Tuseme lau Allaah ataongoza kupitia mikono yako umati wa watu, watu wa mji 

mzima, kabila zima au umati wa watu! Bila ya shaka ujira mbele ya Allaah 

(Subhaanahu wa Ta´ala) unakuwa mkubwa. Kulingania watu katika dini ya Allaah 

ujira na thawabu zake ni kubwa. Allaah (Jalla wa ´Alaa) amesema: 

 وَمَنْ أَحْسَنُ قَـوْلَّا مَِّّّن  ٍَعَا إِلََ اللَِّّ وَعَمِلَ صَالِاِا وَقاَلَ إِنَّنِِ مِنَ الْمُسْلِمِيَ 

"Na ni nani mbora wa kusema kuliko aitaye kwa Allaah na akatenda mema na 

akasema: "Hakika mimi ni katika waislamu?" (Fusswilat 41 : 33) 

Huyu ndiye mtu mwenye kauli bora kabisa. Kulingania watu katika dini ya Allaah 

ni wajibu: 

هَوْنَ عَنِ الْمُنكَرِ  ونَ لِحُ وَأوُلـَئِٰكَ هُمُ الْمُفْ  ۚ  وَلْتَكُن مِّنكُمْ أمَُّةٌ يَدْعُونَ إِلََ الَْْيْرِ وَيأَْمُرُونَ باِلْمَعْرُوفِ وَيَـنـْ   

"Na uweko kutoka kwenu Ummah unaolingania katika kheri na unaoamrisha 

mema na unaokataza maovu - na hao ndio waliofaulu." (al-´Imraan 03 : 104) 

08. Ni wajibu kupambana na wasiotaka Tawhiyd  
Haijuzu kwa muislamu ambaye Allaah kamtunukia Uislamu, akaijua haki na 

akaijua batili, kunyamaza na akatosheka na kuifaidisha nafsi yake mwenyewe. Bali 

ni wajibu kwake kulingania watu katika Uislamu na ni wajibu kuwabainishia watu 

ni nini Uislamu mpaka waujue na washikamane nao. Jambo la kwanza ambalo 

watu wanalinganiwa kwalo ni Tawhiyd. Kutokana na hilo ndio maana Mitume 

(´alayhimus-Swalaatu was-Salaam), kuanzia wa mwanzo mpaka wa mwisho wao, kitu cha kwanza 

walikuwa wakianza nacho ni kulingania watu katika Tawhiyd, kisha baadaye ndio 

wanawalingania watu katika mambo mengine ya Shari´ah. Ikiwa watu hawataki 

kukubali kuitikia Tawhiyd, hakuna faida ya maamrisho mengine. Ima 

huteremshiwa maangamivu, kama ilivyokuwa katika nyumati zilizotangulia. 

Wakikataa kukubali Tawhiyd na wakaendelea kuabudu masanamu, hatimaye 

Allaah huwaangamiza, kama ilivyokuwa katika watu wa Nuuh, watu wa ´Aad, 

Thamuud na nyumati nyenginezo zilizotangulia, au huamrishwa Mtume wao 

awapige vita, kama ilivyokuwa kwa watu wa Muusa na Mtume wetu Muhammad 

(Swalla Allaahu ´alayhimaa wa sallam). Allaah aliwaamrisha kupigana nao Jihaad. Kwanza wanaanza 

kulingania watu katika dini ya Allaah, wakiitikia ni vizuri, vinginevyo ni wajibu 

kuwapiga vita: 

ينُ كُلُّهُ للَِّـهِ  نَةٌ وَيَكُونَ الدِِّ  وَقاَتلُِوهُمْ حَتََّّٰ لََّ تَكُونَ فِتـْ

"Na piganeni nao mpaka kusiweko fitnah na dini yote iwe ni kwa ajili ya Allaah." 

(al-Anfaal 08 : 39)  

Watu hawaachwi. Nyumati zilizotangulia Allaah aliwaangamiza wote. Kuhusiana 

na nyumati zilizokuja nyuma ni wajibu kwa Mitume na walinganizi kuwapiga vita 

wale wenye kumkufuru na kumshirikisha Allaah. Haitakiwi kwa watu kuachwa 

juu ya shirki na kufuru zao ilihali wana uwezo wa kupigana nao vita. Lakini hata 

hivyo kuwalingania kunatakiwa kutangulizwe kabla ya Jihaad. Atakayekubali ni 

sawa, yule asiyekubali hakuna njia nyingine  isipokuwa kuuawa na  kupigwa vita 

ili dini iwe yote iwe ni kwa ajili ya Allaah Pekee (Subhaanahu wa Ta´ala). Huu ndio 

mfumo wa walinganizi wenye kutengeneza baada ya Mitume (´alayhimus-Swalaatu was-Salaam), ya 

kwamba wanapigana Jihaad katika njia ya Allaah kwa na yule mwenye kumkufuru 

Allaah na akafanya jeuri juu ya dini ya Allaah. Huyu anastahiki kupigwa vita 

mpaka shirki, kufuru na ufisadi vyote vitokomee na badala yake kuenee wema, 

matengenezo na kheri katika ardhi. Hii ndio kazi ya Mitume (´alayhimus-Swalaatu was-Salaam) na 

wafuasi zao mapaka siku ya Qiyaamah. Kadhalika huu ndio mfumo wa wale 

wenye kutengeneza ambao wamekuja baada ya Mitume na khaswa watengenezaji 

katika Ummah huu wanatakiwa wafuate mfumo huu: wawalinganie watu katika 

Tawhiyd na wawawekee nayo wazi, yule mwenye kuikubali ni vizuri, na 

asiyeikubali wapigane naye Jihaad na kumuua mpaka Allaah aweze kuwanusuru 

juu yao na neno la Allaah liweze kuwa juu na maadui wafedheheke. Hii ndio dini 

yetu. 

09. Maana ya Tawhiyd 
Ni nini maana ya Tawhiyd? Tawhiyd ni kumpwekesha Allaah (Jalla  wa ´Alaa) 

kwa ´ibaadah, hii ndio Tawhiyd. Allaah (Ta´ala) amesema: 

 وَاعْبُدُوا اللَّـهَ وَلََّ تُشْركُِوا بِهِ شَيْئاا

"Na mwabuduni Allaah na wala msimshirikishe na chochote." (an-Nisaa´ 04 : 36) 

مَّةٍ رَّسُولَّا أَنِ اعْبُدُوا اللَّـهَ وَاجْتَنِبُوا الطَّاغُوتَ وَلَقَدْ بَـعَثـْنَا فِ كُلِّ أُ    

"Na kwa yakini Tulituma katika kila ummah Mtume [awaamrishe watu wake] 

kwamba: “Mwabuduni Allaah na jiepusheni na twaaghuut [miungu ya batili]." (an-

Nahl 16 : 36) 

Hii ndio Tawhiyd. Ni kumuabudu Allaah na kuacha Twaaghuut. Twaaghuut ni 

kumfanyia ´ibaadah asiyekuwa Allaah. Allaah (Subhaanah) amesema: 

  فَمَن يَكْفُرْ باِلطَّاغُوتِ وَيُـؤْمِن باِللَّـهِ فـَقَدِ اسْتَمْسَكَ باِلْعُرْوَةِ الْوُثْـقَىٰ لََّ انفِصَامَ لَِاَ 

"Basi atakayemkanusha twaaghuut na akamwamini Allaah kwa hakika atakuwa 

ameshikilia imara kishikilio madhubuti kisichovunjika." (al-Baqarah 02 : 256) 

 

مُورِ وَإِلََ اللَّـهِ عَاقِبَةُ الُْْ  ۚ  وَمَن يُسْلِمْ وَجْهَهُ إِلََ اللَّـهِ وَهُوَ مُُْسِنٌ فَـقَدِ اسْتَمْسَكَ باِلْعُرْوَةِ الْوُثْـقَىٰ    

"Na anayesilimisha uso wake kwa Allaah ilihali ni Muhsin, basi kwa yakini 

ameshikilia imara kishikilio madhubuti kisichovunjika. Na kwa Allaah ni mwisho 

wa mambo yote." (Luqmaan 31 : 22) 

Maneno yake (Ta´ala): 

"Na anayesilimisha uso wake kwa Allaah... " 

Hii ndio maana ya Tawhiyd. Ina maana azitakase ´amali zake kwa ajili ya Allaah. 

Huku ndiko kusalimisha uso. Uso ina maana ya makusudio.  

"Na anayesilimisha uso wake... "  

Bi maana asafishe makusudio na nia yake kwa ajili ya Allaah (Subhaanahu wa 

Ta´ala).  

" ... ilihali ni Muhsin." 

Bi maana ni mwenye kumfuata Mtume (Swalla Allaahu ´alayhi wa sallam). Kwa msemo mwingine 

aache Bid´ah, mambo ya kuzua na ukhurafi na badala yake afuata Sunnah za 

Mtume (Swalla Allaahu ´alayhi wa sallam). Ni lazima yapatikane mambo mawili: 

1- Kumtakasia ´ibaadah Allaah. 

2- Kumfuata Mtume (Swalla Allaahu ´alayhi wa sallam).  

Hii ndio maana ya ´nashuhudia hapana mungu wa haki isipokuwa Allaah` ni 

kwamba Muhammad ni Mtume wa Allaah`. Maana ya ´nashuhudia ya kwamba 

hakuna mungu wa haki isipokuwa Allaah` ni kumtakasia ´ibaadah Allaah` na 

maana ya 'nashuhudia ya kwamba Muhammad ni Mtume wa Allaah` ni kumfuata 

na kuyafanyia kazi yale aliyokuja nayo (Swalla Allaahu ´alayhi wa sallam), na mtu aache Bid´ah, 

mambo ya kuzua na ukhurafi ambayo Allaah hakuteremsha dalili yoyote juu yake. 

Hichi ndio "kishikilio madhubuti kisichovunjika." 

10. Masharti ya kukubaliwa ´amali  
  وَمَن يُسْلِمْ وَجْهَهُ إِلََ اللَّـهِ وَهُوَ مُُْسِنٌ 

"Na anayesilimisha uso wake kwa Allaah, naye ni Muhsin." (Luqmaan 31 : 22) 

Ni lazima yapatikane masharti haya mawili:  

1- al-Ikhlaasw, kumtakasia ´ibaadah Allaah. 

2- al-Mutaaba´ah, kumfuata Mtume (Swalla Allaahu ´alayhi wa sallam).  

وَإِلََ اللَّـهِ عَاقِبَةُ الْْمُُورِ  ۚ  وُثْـقَىٰ وَمَن يُسْلِمْ وَجْهَهُ إِلََ اللَّـهِ وَهُوَ مُُْسِنٌ فَـقَدِ اسْتَمْسَكَ باِلْعُرْوَةِ الْ    

"Na anayesilimisha uso wake kwa Allaah, naye ni Muhsin, basi kwa yakini 

ameshikilia imara kishikilio madhubuti kisichovunjika. Na kwa Allaah ni mwisho 

wa mambo yote." (Luqmaan 31 : 22): 

لطَّاغُوتِ وَيُـؤْمِن باِللَّـهِ فـَقَدِ اسْتَمْسَكَ باِلْعُرْوَةِ الْوُثْـقَىٰ لََّ انفِصَامَ لَِاَفَمَن يَكْفُرْ باِ    

"Basi atakayemkanusha twaaghuwt (miungu ya uongo) na akamwamini Allaah 

kwa hakika atakuwa ameshikilia imara kishikilio madhubuti kisichovunjika." (al-

Baqarah 02 : 256) 

Hii ndio Tawhiyd. Maana yake ni kumpwekesha Allaah (Jala wa ´Alaa) kwa 

´ibaadah na kuacha kuabudu asiyekuwa Yeye. Allaah (Ta´ala) amesema: 

دُونِ وَمَا أرَْسَلْنَا مِن قَـبْلِكَ مِن رَّسُولٍ إِلََّّ نوُحِي إلِيَْهِ أنََّهُ لََّ إلِٰـَهَ إِلََّّ أنَاَ فاَعْبُ    

"Na Hatukutuma kabla yako Mtume yeyote isipokuwa Tulimfunulia Wahyi ya 

kwamba: “Hakika hapana mungu wa haki isipokuwa Mimi; basi Niabuduni.” (al-

Anbiyaa 21 : 25) 

"Mungu" maana yake ni muabudiwa. Hivyo maana yake inakuwa hakuna 

muabudiwa wa haki isipokuwa Allaah (Subhaanahu wa Ta´ala). Atakayeabudu 

badala ya Allaah basi huyo ni muabudiwa wa batili. Allaah (Ta´ala) amesema: 

  ذَٰ لِكَ بأَِنَّ اللَّـهَ هُوَ الَِْقُّ وَأنََّهُ يُُْيِي الْمَوْتَىٰ وَأنََّهُ عَلَىٰ كُلِّ شَيْءٍ قَدِيرٌ 

"Hivyo ni kwa kuwa Allaah Ndiye wa haki na kwamba Yeye Anahuisha wafu na 

kwamba Yeye juu ya kila kitu ni Muweza." (Twaaha 22 : 06) 

Hii ndio Tawhiyd. Maana yake ni kumpwekesha Allaah (Jalla wa ´Alaa) kwa kila 

aina ya ´ibaadah. Sambamba na hilo huku ukimfuata Mtume (Swalla Allaahu ´alayhi wa sallam), iwe 

juu ya Sunnah na juu ya Shari´ah ya Allaah ambayo kamuwekea Mtume Wake (Swalla 

Allaahu ´alayhi wa sallam),  kwa sababu Allaah haabudiwi isipokuwa kwa yale aliyoyaweka 

(Subhaanahu wa Ta´ala). Allaah haabudiwi kwa Bid´ah ambayo Allaah hakuiweka 

katika Shari´ah: 

ينِ مَا لََّْ يأَْذَن بهِِ اللَُّّ   أمَْ لَِمُْ شُركََاء شَرَعُوا لَِمُ مِّنَ الدِِّ

"Au hao wana miungu ya kishirikina waliowatungia dini Asiyoitolea idhini 

Allaah?" (ash-Shuraa´ 42 : 21) 

Shari´ah imekomeka katika Qur-aan na Sunnah peke yake (Tawqiyfiyyah).  

Hakuna kuongeza wala kupunguza lolote ambalo halipo. Hakuna kufanya kitu 

chochote katika mambo ya ´ibaadah isipokuwa ikiwa tu kimeafikiana na Sunnah ya 

Mtume wa Allaah (Swalla Allaahu ´alayhi wa sallam). Hii ndio Tawhiyd na ´amali njema: 

ا   فَمَن كَانَ يَـرْجُو لقَِاءَ رَبِّهِ فَـلْيـَعْمَلْ عَمَلَا صَالِاِا وَلََّ يُشْركِْ بعِِبَا ٍَةِ رَبِّهِ أَحَدا

"Hivyo anayetaraji kukutana na Mola wake na atende ‘amali njema na wala 

asimshirikishe katika ‘ibaadah za Mola wake yeyote.” (al-Kahf 18 : 110) 

´Amali haiwezi kuwa njema isipokuwa ikiwa imewekwa katika Shar´ah: 

ا  وَلََّ يُشْركِْ بعِِبَا ٍَةِ رَبِّهِ أَحَدا

"... na wala asimshirikishe katika ‘ibaadah za Mola wake yeyote.” (al-Kahf 18 : 110) 

Hii ndio sharti ya pili ambayo ni kumtakasia ´ibaadah Allaah (´Azza wa Jall). Hii 

ndio Tawhiyd.  

Tawhiyd sio ile wasemayo wajinga na watu wapotevu ya kwamba Tawhiyd maana 

yake ni kutambua kuwa Allaah ndiye Muumbaji, Mwenye Kuruzuku, Mwenye 

Kuhuisha, Mwenye Kufisha na Mwenye Kuendesha mambo. Hii sio Tawhiyd 

inayotakikana. Haya hata ikiwa mtu atayatambua pekee hayatoshi. Hakika 

washirikina walikuwa wakiyakubali. 

11. Msimamo wa washirikina wa kale na Tawhiyd-ur-
Rubuubiyyah 

 وَلئَِن سَألَْتـَهُم مَّنْ خَلَقَ السَّمَاوَاتِ وَالَْْرْضَ ليَـَقُولُنَّ اللَّـهُ 

"Na ukiwauliza: “Ni nani aliyeumba mbingu na ardhi?” bila shaka watasema: 

“Allaah.” (Luqmaan 31 : 25) 

اللَّـهُ  فَسَيـَقُولُونَ  ۚ  الْمَيَِِّ  مِنَ الَِْيِِّ وَمَن يدَُبِّرُ الَْْمْرَ  عَ وَالْْبَْصَارَ وَمَن يُُْرجُِ الَِْيَّ مِنَ الْمَيِِِّ  وَيُُْرجُِ قُلْ مَن يَـرْزقُُكُم مِّنَ السَّمَاءِ وَالَْْرْضِ أمََّن يََلِْكُ السَّمْ    

"Sema: “Nani anayekuruzukuni kutoka mbinguni na ardhini, au nani anayemiliki 

kusikia na kuona, na nani anayemtoa aliye hai kutoka maiti, na anayemtoa maiti 

kutoka aliye uhai, na nani anayeendesha mambo yote? Watasema: “Ni Allaah” 

(Yuunus 10 : 31) 

Ni kina nani hawa wanaosema hivi? Ni washirikina. Wanayatambua haya. Lau 

ingekuwa haya ndio Tawhiyd basi wangelikuwa waislamu. Allaah (Ta´ala) 

hakuwakubalia haya - kukoemeka na haya - bali alimuamrisha Mtume Wake 

kupigana nao vita. Kwa nini? Wakati walipomshirikisha Allaah katika ´ibaadah, 

ushirikina unakuwa katika ´ibaadah. Ushirikina unaofanywa katika Tawhiyd-ur-

Rubuubiyyah hili ni dogo ulimwenguni. Walimwengu wengi wanaikubali 

Tawhiyd-ur-Rubuubiyyah, ya kwamba Allaah ndiye Muumbaji, Mwenye 

Kuruzuku, Mwenye Kuhuisha, Mwenye Kufisha na Mwenye Kuendesha mambo - 

pamoja na kukubali yote haya (washirikina wa kale) walikuwa wakiabudu badala 

ya Allaah kwa madai ya kwamba watawaombea mbele ya Allaah. Alivyosema 

Allaah (Ta´ala) amesema: 

  وَيَـعْبُدُونَ مِن  ٍُونِ اللَّـهِ مَا لََّ يَضُرُّهُمْ وَلََّ ينَفَعُهُمْ وَيَـقُولُونَ هَٰـؤُلََّءِ شُفَعَاؤُناَ عِندَ اللَّـهِ 

"Na wanaabudu asiyekuwa Allaah ambao hawawezi kuwadhuru na wala 

kuwanufaisha na huku wanasema: “Hawa ni waombezi wetu mbele ya Allaah.” 

(Yuunus 10:18) 

Hawakusema watu hawa wanaumba, wanaruzuku na wanaendesha mambo, bali 

walisema ni waombezi wao, yaani wakati kati baina yao na Allaah: 

 وَيَـقُولُونَ هَٰـؤُلََّءِ شُفَعَاؤُناَ عِندَ اللَّـهِ  

"... na wanasema: “Hawa ni waombezi wetu mbele ya Allaah.” (Yuunus 10 : 18) 

Huu ndio ushirikina uliopo hii leo kwa waabudu makaburi. Lau mtu atawauliza: 

"Kwa nini mnaabudu makaburi?" Wanasema: "Kwa kweli sisi tunajua kuwa 

hawana uwezo, si wa kuumba, si kuruzuku na mengineyo, bali tunawaomba tu ili 

watuombee mbele ya Allaah. Ametakasika Allaah! Tokea lini ushirikina ukaitwa 

kuwa ni uombezi? 

 
سُبْحَانهَُ وَتَـعَالََٰ عَمَّا يُشْركُِونَ  ۚ   قُلْ أتَُـنَبِِّئُونَ اللَّـهَ بِاَ لََّ يَـعْلَمُ فِ السَّمَاوَاتِ وَلََّ فِ الَْْرْضِ  ۚ  وَيَـقُولُونَ هَٰـؤُلََّءِ شُفَعَاؤُناَ عِندَ اللَّـهِ    

"... na wanasema: “Hawa ni waombezi wetu mbele ya Allaah.” Sema: “Je, 

mnamjulisha Allaah kwa yale Asiyoyajua katika mbingu na ardhini? Utakaso ni 

Wake na Ametukuka kwa yale yote wanayomshirikisha!" (Yuunus 10 : 18) 

Hebu tazama namba ambavyo Allaah ameyaita matendo yao kuwa ni ushirikina na 

wakati huo huo akajitakasa nayo: 

 
ا يُشْركُِونَ    سُبْحَانهَُ وَتَـعَالََٰ عَمَّ

"Utakaso ni Wake na Ametukuka kwa yale yote wanayomshirikisha!"  

Pamoja na kuwa wao wanasema: 

 

 مَا نَـعْبُدُهُمْ إِلََّّ ليِـُقَرِّبِوُناَ إِلََ اللَِّّ زلُْفَى

"... Sisi hatuwaabudu ila wapate kutujongeza tu kumkaribia Allaah." (az-Zumar 39 : 

03) 

Pamoja na madai yao haya Allaah amewaita kuwa ni washirikina. Kwa hivyo, 

shirki ni kumfanyia ´ibaadah asiyekuwa Allaah (Subhaanah). Inahusiana na aina 

yoyote ile ya ´ibaada, sawa iwe ni du´aa, kuchinja kwa ajili ya asiyekuwa Allaah, 

kuweka nadhiri kwa asiyekuwa Allaah, kutaka uokozi kutoka kwa asiyekuwa 

Allaah na mengineyo. Yule mwenye kutaka uokozi kutoka kwa maiti, anachinja 

kwa ajili ya makaburi, anawaomba maiti na anawaomba haja, hii ndio maana ya 

shirki kubwa. Maana yake ni kumfanyia `ibaadah asiyekuwa Allaah (´Azza wa 

Jall). Hii ndio dini ya washirikina wa kale waliokuwa wakiabudu badala ya Allaah 

visivyowadhuru na visivyowanufaisha na huku wakisema: 

ؤُلََء   ٰـ ندَ  شُفَعَاؤُنَا هَ ه   ع  اللّـَ   

“Hawa ni waombezi wetu mbele ya Allaah.” (Yuunus 10 : 18) 

12. Maana ya ´ibaadah 
Kwa hivyo Tawhiyd ni kumpwekesha Allaah kwa aina zote za ´ibaadah. Kuna aina 

nyingi za ´Ibaadah, kama alivyosema Shaykh-ul-Islaam Ibn Taymiyyah (Rahimahu Allaah): 

"´Ibaadah ni neno lililokusanya kila kitendo na neno analolipenda Allaah na kuliridhia; ya 

dhahiri na yaliojificha." 

13. Aina za ´ibaadah 
Kuna ´ibaadah za kimoyo. Kama mfano wa kuwa na unyenyekevu, kuogopa, 

kutamani, kuwa na khofu, kupenda na kutegemea.  

Kuna ´ibaadah za kwenye ulimi. Kama mfano wa kusema "Subhaan Allaah", "Laa 

ilaaha illa Allaah" na kumdhuru Allaah (´Azza wa Jall).  

Kuna ´ibaadah za viungo vya mwili. Kama mfano wa kurukuu, kusujudu, 

kusimama, swalah, kupigana jihaad katika njia ya Allaah, kuamrisha mema na 

kukataza maovu na kulingania katika dini ya Allaah.  

Kuna ´ibaadah ya kuchinja na kuweka. katika matendo; ikiwa mtu atachinja, 

kuweka nadhiri. Hizi ni ´ibaadah za kimatendo. Mtu akichinja kwa ajili ya 

asiyekuwa Allaah, akamuwekea nadhiri asiyekuwa Allaah, akaomba uokozi 

kutoka kwa asiyekuwa Allaah, katika mambo yasiyoweza yeyote isipokuwa Allaah 

Pekee, kama kwa mfano akawaomba uokozi maiti na makaburi, mtu huyu 

amemshirikisha Allaah ushirikina mkubwa kwa kuwa amemuabudu asiyekuwa 

Allaah, amemuomba asiyekuwa Allaah, amechinja kwa ajili ya asiyekuwa Allaah 

na amemuwekea nadhiri asiyekuwa Allaah: 

لِكَ أمُِرْتُ وَأنَاَ أوََّلُ ا ۚ  قُلْ إِنَّ صَلََتِ وَنُسُكِي وَمَُْيَايَ وَمَّاَتِ للَِّـهِ رَبِّ  الْعَالَمِيَ  لََّ شَريِكَ لَهُ  لْمُسْلِمِيَ وَبِذَٰ  

"Sema: “Hakika Swalaah yangu, na kichinjwa changu na uhai wangu na kufa 

kwangu ni kwa ajili ya Allaah Pekee, Mola wa walimwengu.” Hana mshirika na 

kwa hayo ndio nimeamrishwa, nami ni Muislamu wa kwanza." (al-An´aam 06 : 

162-163) 

رَ اللَّـهِ أبَْغِي رَبًّا وَهُوَ رَبُّ كُلِّ شَيْءٍ  هَا  ۚ  قُلْ أَغَيـْ   أُخْرَىٰ ازرَِةٌ وِزْرَ وَلََّ تَزرُِ وَ  ۚ  وَلََّ تَكْسِبُ كُلُّ نَـفْسٍ  إِلََّّ عَلَيـْ

"Sema: “Je, nitake asiyekuwa Allaah kuwa ni Mola na hali Yeye ni Mola wa kila 

kitu? Na wala nafsi yoyote haitachuma isipokuwa ni dhidi yake na wala hatobeba 

mbebaji mzigo wa mwengine." (al-An´aam 06 : 164)  

"Nusukiy" maana yake ni kichinjwa. Ameambatanisha kitendo hicho na swalah. 

Hii maana yake ni kuwa kama ambavyo haijuzu kuswali kwa ajili ya asiyekuwa 

Allaah, hali kadhalika haijuzu kuchinja kwa ajili ya asiyekuwa Allaah. Allaah 

(Ta´ala) amesema: 

 فَصَلِّ لِرَبِّكَ وَانَْْرْ 

 

"Basi swali na uchinje kwa ajili ya Mola Wako." (al-Kawthar 108 : 02) 

 

"Nahru" ni kichinjwa. Kadhalika ameambatanisha hilo na swalah. Amesema 

(Ta´ala): 

"... kwa ajili ya Mola Wako." 

Bi maana usimfanyie mwengine. Haijuzu kuchinja kwa ajili ya asiyekuwa Allaah; si 

kumchinjia jini, wala kaburi, wala wachawi, wala miti wala mawe wala kitu 

chochote kwa mtu kukusudia kupata manufaa au kuzuia madhara. Haijalishi kitu 

hata kama mtu atadai ya kwamba anaowafanyia haya matendo ni waombezi au 

wakati kati mbele ya Allaah. Hili halijuzu. Allaah (Jalla wa ´Alaa) ameamrisha 

kumuabudu Yeye Mmoja Pekee, hali ya kuwa hana na mshirika na kuacha 

kumtekelezea ´ibaadah asiyekuwa Yeye. Amesema (Ta´ala): 

الطَّاغُوتَ   وَلَقَدْ بَـعَثـْنَا فِ كُلِّ أمَُّةٍ رَّسُولَّا أَنِ اعْبُدُوا اللَّـهَ وَاجْتَنِبُوا  

"Na kwa yakini Tulituma katika kila ummah Mtume [awaamrishe watu wake] 

kwamba: “Mwabuduni Allaah na jiepusheni na twaaghuut [miungu ya batili]." (an-

Nahl 16 : 36) 

´Ibaadah haisihi isipokuwa baada ya mtu kuacha shirki. 

14. Haijuzu kumfanyia ´ibaadah yoyote asiyekuwa Allaah 
Kuhusiana na yule mwenye kumuabudu Allaah halafu anamshirikisha, hakika 

´ibaadah yake kwa Allaah ni batili. Allaah (Subhanaah) amesema katika Hadiyth 

al-Qudsiy: 

"Mimi nimejitosheleza na washirika kutokamana na shirki. Yule atakayefanya 

´amali akanishirikisha Mimi na wengine, basi nitamwacha Yeye na shirki yake." 

Katika upokezi mwingine imekuja: 

"´Amali hiyo ni ya yule aliyenishirikisha naye na Mimi nimejitenga nayo mbali." 

Allaah haridhii kushirikishwa na pamoja Naye mwengine yeyote inapokuja katika 

´ibaadah, si Malika aliyekaribu, Nabii aliyetumwa, walii miongoni mwa mawalii na 

wasiokuwa hao. ´Ibaadah ni haki ya Allaah (Subhaanahu wa Ta´ala) Pekee.  

Mawalii na watu wema, ikiwa ni pamoja vilevile na Mitume na Malaika, haijuzu 

kuwaabudu na kuwaomba wao badala ya Allaah (´Azza wa Jall). Lililo la wajibu 

juu yetu ni kuwapenda na kuwafuata, kuwapenda na kufuata mfumo wao. Ama 

kuhusu ´ibaadah ni haki ya Allaah (Subhaanahu wa Ta´ala). Mtume (Swalla Allaahu ´alayhi wa 

sallam) amesema: 

"Msinisifu sana kama manaswara walivyomsifu ´Iysa bin Maryam. Hakika mimi ni 

mja, hivyo basi semeni "Mja wa Allaah na Mtume Wake." 

Bi maana msichupe mipaka katika kunisifu kama manaswara walivyochupa 

mipaka katika kumsifu al-Masiyh mpaka wakafikia kusema kuwa ni Allaah, mtoto 

wa Allaah au imani ya utatu. Natija yake wakamuabudu badala ya Allaah. Huku 

ndio kupetuka mipaka. Mtume (Swala Allaahu ´alayhi wa sallam) amekataza hili 

pale aliposema: 

"Msinisifu sana kama manaswara walivyomsifu ´Iysa bin Maryam. Hakika mimi ni 

mja, hivyo basi semeni "Mja wa Allaah na Mtume Wake." 

Ni mja miongoni mwa waja wa Allaah. Yeye (Swalla Allaahu ´alayhi wa sallam) ndiye waja bora 

kabisa na ni Mtume wa Allaah (Subhaanahu wa Ta´ala) pia. Hizi ndizo sifa zake 

(Swalla Allaahu ´alayhi wa sallam) ni mja na Mtume (´alayhis-Swalaatu was-Salaam). Allaah amemtukuza kwa kuwa 

mja: 

 تَـبَارَكَ الَّذِي نَـزَّلَ الْفُرْقاَنَ عَلَى عَبْدِهِ 



Tawhiyd, enyi waja wa Allaah!                                                                                                            

Swaalih bin al-Fawzaan 

 

 

 
24 

www.ahlulathaar.com 

"Ametukuka Aliyeteremsha Pambanuo kwa mja Wake... " (al-Furqaan 25 : 01) 

 

 وَإِن كُنتُمْ فِ رَيْبٍ مَِّّّا نَـزَّلْنَا عَلَىٰ عَبْدِناَ 

"Na ikiwa mko katika shaka kutokana na Tuliyoyateremsha juu ya mja Wetu." (al-

Baqarah 02 : 23) 

  سُبْحَانَ الَّذِي أَسْرَى بعَِبْدِهِ ليَْلَا مِّنَ الْمَسْجِدِ الَِْراَمِ إِلََ الْمَسْجِدِ الَْقْصَى

"Ametakasika Yule Ambaye Amemchukua [akamsafirisha usiku] mja Wake kutoka 

al-Masjid al-Haraam na kwenda al-Masjid al-Aqswaa" (al-Israa´ 17 : 01) 

Allaah amemwita kuwa ni mja. Mja haabudiwi pamoja na Allaah (Subhaanahu wa 

Ta´ala). Mja haabudiwi. Isitoshe viumbe vyote ni waja wa Allaah (Jalla wa ´Alaa): 

ا  ا وكَُلُّهُمْ آتيِهِ يَـوْمَ الْ إِن كُلُّ مَن فِ السَّمَاوَاتِ وَالَْْرْضِ إِلََّّ آتِ الرَّحْْٰـَنِ عَبْدا هُمْ عَدًّ قِيَامَةِ فَـرْ ٍااقَدْ أَحْصَاهُمْ وَعَدَّ    

"Hakuna yeyote yule aliyomo katika mbingu na ardhi isipokuwa [siku ya 

kufufuliwa] atamjia Mwingi wa rehema kama mja. Kwa hakika 

Amekwishawadhibiti na Amewahesabu sawasawa. Na kila mmoja atamjia siku ya 

Qiyaamah akiwa pekee." (Maryam 19 : 93-95) 

Inahusiana na waislamu na makafiri wote. Watakuja kwa Allaah ilihali ni waja na 

hawana lolote katika haki ya ´ibaadah. Bali wao ni wahitajia kutoka kwa Allaah 

(Jalla wa ´Alaa). Vipi basi wataabudiwa pamoja na Allaah (Jalla wa ´Alaa)?  

Kwa hivyo hii ndio Tawhiyd. Maana yake ni kumpwekesha Allaah kwa ´ibaadah 

na kuacha kumtekelezea ´ibaadah asiyekuwa Yeye. Utapohakikisha hili kwa 

kumuabudu Allaah Mmoja Pekee, hali ya kuwa hana mshirika na wakati huo huo 

ukaacha kumtekelezea ´ibaadah asiyekuwa Yeye, basi utakuwa umempwekesha 

Mola Wako (´Azza wa Jall) na umetambua uhakika wa Tawhiyd. 

15. Uwajibu wa kujifunza elimu 
Ni wajibu kujifunza Tawhiyd na kuitambua ili mtu awe na ujuzi. Sambamba na 

hilo ukishaijua Tawhiyd, basi ni wajibu vilevile kujua shirki ni kitu gani ili mtu 

aweze kuiepuka. Vipi utajiepusha na kitu ilihali hukijui? Ni wajibu ujue shirki ni 

kitu gani ili ujiepushe nayo. Vinginevyo ikiwa hujui kunachelea ukaja kutumbukia 

ndani yake na huku hujui. Ndio maana mshairi anasema: 

Nimejifunza shari na kuijua si kwa ajili napenda shari, lakini ni kwa ajili nijiepushe nayo. 

Yule asiyeijua shari hutumbukia ndani yake 

Ndio maana Hudhayfah bin al-Yamaamah (Radhiya Allaahu ´anh) amesema:  

"Watu walikuwa wakimuuliza Mtume wa Allaah (Swalla  Allaahu ´alayhi wa sallam) juu ya kheri na 

mimi nilikuwa nikimuuliza kuhusu shari nikikhofia nisije kuitumbukia ndani 

yake." 

Hivyo ni lazima ujue shirki ni kitu gani na sampuli zake. 

16. Maana ya shirki 
Shirki ni kumfanyia ´ibaadah asiyekuwa Allaah (Subhaanahu wa Ta´ala). Hii ndio 

shirki. Wanachuoni wengine wanasema kuwa shirki ni kumuomba asiyekuwa 

Allaah. Tafsiri hii pia ni sahihi. Lakini hata hivyo shirki haikomeki katika 

kumuomba asiyekuwa Allaah. Bali kila aina ya ´ibaadah haijuzu kwa mtu 

kumshirikisha Allaah. Wamesema shirki ni kumuomba asiyekuwa Allaah kwa 

sababu du´aa ndio aina kubwa ya ´ibaadah. Shirki ni kumuomba Allaah pamoja na 

wengine. Kadhalika unaweza kusema kwamba shirki ni kutekeleza ´ibaadah kwa 

asiyekuwa Allaah (Subhaanahu wa Ta´ala). Tafsiri hii ndio imeenea na ilio wazi 

zaidi. Atakayefanya kitu katika aina za ´ibaadah akamfanyia asiyekuwa Allaah 

(´Azza wa Jall) atakuwa ameshirikisha. 

17. Shirki kubwa na hukumu yake  
 

Kuna sampuli mbili za shirki: 
 

1- Shirki kubwa. Hii inamtoa mtu katika Uislamu. Mwenye kufa juu yake 

inamfanya kudumishwa Motoni milele. Allaah (Ta´ala) amesema:  

وَمَا للِظَّالِمِيَ مِنْ أنَصَارٍ  ۚ  إِنَّهُ مَن يُشْركِْ باِللَّـهِ فَـقَدْ حَرَّمَ اللَّـهُ عَلَيْهِ الْْنََّةَ وَمَأْوَاهُ النَّارُ     

"Hakika mwenye kumshirikisha Allaah bila shaka Allaah Atamharamishia Pepo na 

makazi yake yatakuwa ni Motoni. Na madhalimu hawatopata mwenye kunusuru 

yeyote.” (al-Maaidah 05 : 72) 

لِكَ لِمَن يَشَاءُ    إِنَّ اللَّـهَ لََّ يَـغْفِرُ أَن يُشْرَكَ بِهِ وَيَـغْفِرُ مَا  ٍُونَ ذَٰ

"Hakika Allaah Hasamehi kushirikishwa na Anasamehe yasiyokuwa hayo kwa 

Amtakae." (an-Nisaa´ 04 : 48) 

Allaah hasamehi shirki kubwa. Mwenye kufa hali ya kuwa anafanya shirki kubwa 

bila shaka huyo ni katika watu wa Motoni. Mtu huyo hana muda maalum 

ataowekwa ndani ya Moto. Bali atadumishwa Motoni milele. Mtu sampuli hii Pepo 

imeharamishwa kwake: 

وَمَا للِظَّالِمِيَ مِنْ أنَصَارٍ  ۚ  كْ باِللَّـهِ فَـقَدْ حَرَّمَ اللَّـهُ عَلَيْهِ الْْنََّةَ وَمَأْوَاهُ النَّارُ إِنَّهُ مَن يُشْرِ     

"Hakika mwenye kumshirikisha Allaah bila shaka Allaah Atamharamishia Pepo na 

makazi yake yatakuwa ni Motoni. Na madhalimu hawatopata mwenye kunusuru 

yeyote.” (al-Maaidah 05 : 72) 

Hii ndio shirki kubwa. Ni jambo la khatari. Tunaomba Allaah atulinde. Mtume (Swalla 

Allaahu ´alayhi wa sallam) amesema: 

"Atakayefariki na huku anamshirikisha Allaah, ataingia Motoni; na atakayefariki 

na huku hamshirikishi Allaah na chochote, ataingia Peponi." 

"Atakayefariki na huku anaomba pamoja na Allaah mwenza, ataingia Motoni." 

"Hakika Allaah amemharamishia Moto yule mwenye kusema ´hapana mungu wa 

haki ila Allaah` akikusudia kwa kusema hivyo Uso wa Allaah." 

Hii ndio fadhila ya Tawhiyd. Upande mwingine mwenye kufanya shirki mafikio 

yake ni Motoni na atadumishwa humo milele na Hakubali msamaha:  

  إِنَّ اللَّـهَ لََّ يَـغْفِرُ أَن يُشْرَكَ بِهِ 

" Hakika Allaah Hasamehi kushirikishwa... " (an-Nisaa´ 04 : 48) 

Usije kufanya shirki ukasema: Nikiteleza nikafanya shirki Allaah atanisamehe siku 

ya Qiyaamah kama atavyomsamehe mzinifu, mwizi na  mlevi". Sivyo hivyo. Shirki 

haisamehewi: 

لِكَ لِمَن يَشَاءُ    إِنَّ اللَّـهَ لََّ يَـغْفِرُ أَن يُشْرَكَ بِهِ وَيَـغْفِرُ مَا  ٍُونَ ذَٰ

"Hakika Allaah Hasamehi kushirikishwa na Ansamehe yasiyokuwa hayo kwa 

Amtakae." (an-Nisaa´ 04 : 48) 

Bi maana Allaah (Subhaanahu wa Ta´ala) anasamehe kilicho chini ya shirki kwa 

yule anayemtaka. Shirki haiingii chini ya msamaha. Hii ni khatari ilio kubwa 

kabisa.  

Ni lazima ujue shirki ni ipi. Tunazidi kukariri kwa kusema ya kwamba shirki ni 

kumfanyia ´ibaadah asiyekuwa Allaah (Subhaanahu wa Ta´ala). Sio lazima iwe 

utamfanyia mtu huyo au kitu hicho ´ibaadah zote. Lau utamfanyia ´ibaadah moja 

peke yake, lau utamfanyia aina moja tu ya ´ibaadah ukamfanyia asiyekuwa Allaah 

wewe unakuwa mshirikina. Haijalishi kitu hata kama itakuwa hufanyi shirki katika 

aina nyenginezo za ´ibaadah. Ukifanya aina moja tu ya ´ibaadah kwa asiyekuwa 

Allaah, basi kitendo hichi kinaharibu matendo yote. Hii inahusiana na shirki 

kubwa. 

18. Shirki ndogo na hukumu yake  
2- Shirki ndogo. Aina ya pili ni shirki ndogo. Hii haimtoi mtu katika Uislamu  

lakini hata hivyo ukhatari wake ni mkubwa kwa sababu shirki hii inapelekea 

katika shirki kubwa. Vilevile shirki ndogo Allaah haisamehi ijapokuwa itakuwa ni 

ndoog. Hili ni kutokamana na ujumla wa maneno Yake (Ta´ala): 

 إِنَّ اللَّـهَ لََّ يَـغْفِرُ أَن يُشْرَكَ بِهِ 

" Hakika Allaah Hasamehi kushirikishwa." (an-Nisaa´ 04 : 48) 

Lakini yule ambaye yuko na aina hii ya shirki, endapo ataingia Motoni 

hatodumishwa humo milele, ataingia Motoni lakini hatodumishwa milele kama 

atavyodumishwa milele ambaye amekufa katika shirki kubwa. Pamoja na hivyo 

shirki ndogo pia haisamehewi, bali ni lazima aadhibiwe mwenye nayo hata kama 

ni shirki ndogo. Hili ni jambo la khatari sana. Mtu asichukulie usahali shirki 

akasema haina neno ni shirki ndogo tu.  Baadhi ya mifano ya shirki ndogo ni kama 

kuapa kwa jina la asiyekuwa Allaah; kama kuapa kwa jina la Mtume, jina la mtu 

fulani, kuapa kwa amana na kadhalika. Amesema (Swalla Allaahu ´alayhi wa sallam): 

"Atakayeapa kwa asiyekuwa Allaah atakuwa amekufuru au ameshirikisha." 

"Msiape kwa baba zenu. Mwenye kutaka kuapa aape kwa Allaah au anyamaze." 

Haijuzu kuapa kwa asiyekuwa Allaah (´Azza wa Jall). Kwa masikitiko makubwa 

hili hupitika katika ndimi za watu wengi. Inahusiana na mambo ya kufuata ada na 

desturi kichwa mchunga. Ni wajibu kwa mtu atubie na atahadhari nalo. Mtu asiape 

kwa mwengine isipokuwa Allaah (´Azza wa Jall). Amesema (Swalla Allaahu ´alayhi wa sallam): 

"Mwenye kutaka kuapa aape kwa Allaah au anyamaze." 

Miongoni mwa shirki ndogo ni pamoja vilevile na kujionyesha (ar-Riyaa). Mfano 

wa hili ni kama mtu kuswali ili watu wamsifu, anatoa swadaqah ili watu wamsifu 

na kumtapa au mtu anafanya ´amali njema kwa kutaka watu wamsifu. Huku ndio 

kujionyesha. Hili linaharibu ´amali iliyochanganyika nayo. Akifanya ´amali ya 

kujionyesha inaharibika na haina thawabu yoyote. Lakini hata hivyo haiharibu 

´amali nyenginezo, kama inavyofanya shirki kubwa. Kujionyesha kunaharibu ile 

´amali ambayo imechanganyika nayo peke yake. Yule mwenye kufanya ´amali ili 

aonekane, huyu atakuwa amemshirikisha Allaah (´Azza wa Jall) katika ´amali hii, 

lakini hata hivyo ni shirki ndogo. Hukumu yake ni kuwa inaiharibu ´amali yake na 

na hapewi thawabu kwayo.  

Endapo kujionyesha kutapetuka mipaka na ikawa ni mazoea yake ya kujionyesha 

katika ´amali zote, hili linapelekea katika shirki kubwa. Huku ni kama kujionyesha 

kwa wanafiki. Wanafiki watakuwa katika tabaka ya chini kabisa Motoni. Si kwa 

sababu nyingine isipokuwa ni kwa sababu wanajionyesha kwa watu. ´Amali zao 

zote zinahusiana na kujionyesha tu na hazifanywi kwa ajili ya Allaah Pekee. 

Wanachotaka kutoka kwa watu si jengine isipokuwa wawasifu na huku 

wamejificha nyuma ya Uislamu ilihali mioyo yao ni yenye kukanusha. Hii ndio 

shirki kubwa na ar-Riyaa kubwa.  Allaah (Ta´ala) amesema: 

رُونَ اللَّـهَ إِلََّّ قلَِيلَا وَلََّ يَذْكُ  النَّاسَ إِنَّ الْمُنَافِقِيَ يَُُا ٍِعُونَ اللَّـهَ وَهُوَ خَا ٍِعُهُمْ وَإِذَا قاَمُوا إِلََ الصَّلََةِ قاَمُوا كُسَالََٰ يُـراَءُونَ     

"Hakika wanafiki wanamhadaa Allaah na Yeye anawahadaa. Na wanaposimama 

kuswali husimama kwa uvivu, wanajionyesha kwa watu na wala hawamdhukuru 

Allaah isipokuwa kidogo tu." (a-Nisaa 04 : 142) 

19. Aina mbili za kujionyesha 

1- Sampuli ya kwanza hukumu yake ni shirki kubwa. Inahusiana na kujionyesha 

kwa wanafiki ambao asli ni kwamba mioyo yao haina imani.   

2- Sampuli ya pili ni kujionyesha kwa waumini ambao asli katika mioyo yao mna 

imani na Tawhiyd, lakini shaytwaan amewapendezeshea kupenda sifa, kupenda 

majitapo na kupenda kusikika. Matendo haya hayatomtoi katika Uislamu, lakini 

hata hivyo hapewi thawabu ya ´amali yake ambayo amejionyesha kwayo.  

Ni wajibu kwa muislamu aogope! Ndio maana Mtume (Swalla Allaahu ´alayhi wa sallam) alisema 

akiwaambia Maswahabah zake (Radhiya Allaahu ´anhum): 

"Kikubwa ninachokikhofia kwenu ni shirki ndogo. Alipoulizwa juu yake ambapo 

akasema: "Ni kujionyesha; mtu anasimama kuswali na kuipamba swalah yake kwa 

sababu kuna mtu anayemtazama." 

Hakika kitendo hichi Mtume (Swalla Allaahu ´alayhi wa sallam) alikikhofia kwa Maswahabah zake. 

Tusemeje kwa wengine? Kujionyesha pia ni jambo la khatari mtu asilichukulie 

usahali. 

20. Aina nyinginezo za shirki ndogo 
Miongoni mwa shirki ndogo vilevile ni shirki katika matamshi. Kama kwa mfano 

mtu kusema: 

"Lau isingelikuwa Allaah na wewe." 

Hii ni shirki katika matamshi. Endapo mtu ataamini matamshi haya moyoni 

mwake inakuwa shirki kubwa. Ikiwa hakusudii hivyo, bali imempitikia tu 

mdomoni, hii ni shirki ndogo. Badala yake sahihi ni kusema:  

"Lau isingelikuwa Allaah kisha wewe."  

"Kama alivyotaka Allaah halafu wewe."  

Kuna mtu alimwambia Mtume (Swalla Allaahu ´alayhi wa sallam): 

"Kama alivyotaka Allaah na wewe." Akasema: "Je, umenifanya mimi ni mshirika 

wa Allaah?" Sema: "Kama alivyotaka Allaah Pekee."  

Haijuzu kwako kujumuisha kati ya Muumbaji pamoja na viumbe katika jambo 

lolote kwa kuweka "na"; kama alivyotaka Allaah na ukapenda, lau isingelikuwa 

Allaah na wewe. Badala yake unachotakiwa ni kuweka "kisha/halafu". Kwa sababu 

”kisha” inakuja kwa mpangilio, ama ukiweka "na" hii inamjumuisha Allaah na 

kiumbe. Hivi ndivyo ´Abdullaah Ibn ´Abbaas (Radhiya Allaahu ´anhumaa) alivyofasiri maneno 

Yake (Ta´ala): 

  فَلََ تََْعَلُوا للَِّـهِ أنَدَا ٍاا وَأنَتُمْ تَـعْلَمُونَ 

"Basi msimfanyie Allaah washirika na hali ya kuwa nyinyi mnajua [kuwa hana 

washirika]." (al-Baqarah 02 : 22) 

Akasema (Radhiya Allaahu ´anhumaa) ni mtu kusema: 

"Lau isingelikuwa Allaah na wewe."  

"Lau kama si kijibwa hichi wezi wangeliingia." 

21. Ulazima kwa kila muislamu kujifunza ´Aqiydah  
Hii ina maana ya kuyaegemeza mambo kwa asiyekuwa Allaah. Hii ni shirki ndogo. 

Ni wajibu kwa mtu kutahadhari na jambo hili.  

Ndio maana tunasema ni wajibu kwa mtu asome. Mtu asome kuhusu ´Aqiydah ili 

ajue Tawhiyd ni nini, shirki ni nini, aina za Tawhiyd, aina za shirki ili mtu aweze 

kujiepusha nayo. Mambo sio sahali. Ndio maana kujifunza ´Aqiydah ikawa ni 

jambo la lazima kwa kila muislamu. Linahusu watu ambao si wasomi na wenye 

kujifanya kuwa ni wasomi wote. Wasomi wajifunze ´Aqiydah kwa ufafanuzi zaidi. 

Wasiokuwa wasomi wajifunze ´Aqiydah angalu kwa sura ya jumla, ijapokuwa kwa 

maneno mukhtaswari, wayahifadhi, wajue Tawhiyd na aina zake, wajue shirki na 

aina zake na wajue unafiki na aina zake. Lengo ni ili mtu aweze kujiepusha nayo. 

Mtu asiwe mjinga kwa kutoyajua mambo haya ya khatari. Ndio maana mmesikia 

kichwa cha khabari chenyewe ni "Tawhiyd, enyi waja wa Allaah". Lengo ni ili 

kuwahimiza na kuwasisitiza watu waweze kuitambua Tawhiyd, wajifunze nayo, 

wailinganie kwayo na waieneze kati ya watu ili zitengemae ´Aqiydah za watu. 

Watu wengi wanatumbukia katika shirki kwa sababu ya ujinga na kutoitilia 

umuhimu Tahwiyd kwa sababu walinganizi wamenyamaza. Kuna mambo ambayo 

kwa dhati yake sio shirki, lakini hata hivyo ni njia inayopelekea katika shirki. 

22. Kufungwa njia zote zinazopelekea katika shirki 
Mtume (Swalla Allaahu ´alayhi wa sallam) amekuja kufunga njia zote zinazopelekea katika shirki. 

Moja katika njia hizo ni kuswali kwenye makaburi. Hili halijuzu. Mtume (Swalla Allaahu 

´alayhi wa sallam) amelikataza pale aliposema: 

"Msiyafanye makaburi kuwa ni sehemu ya kuswalia. Hakika mimi nakukatazeni 

kufanya hivo." 

Maana ya maneno yake (Swalla Allaahu ´alayhi wa sallam): 

"Msiyafanye kuwa ni sehemu ya kuswalia"  

Ina maana ya mtu kuswali kwenye makaburi. Haijuzu kwa mtu kuswali kwenye 

kaburi hata kama atakuwa anaswali kwa ajili ya Allaah, lakini kuswali mahala 

palipo kaburi ni kitendo cha haramu. Kwa nini? Kwa sababu ni njia inayopelekea 

katika shirki. Mtu akiswali kwenye kaburi atawafanya watu wengine pia waje 

kuswali kwenye makaburi, natija yake waje kufikiria kuwa maiti ananufaisha na 

kudhuru na hatimaye wawategemee, wawaombe na kusema hakuswali kwenye 

kaburi isipokuwa ni kwa sababu ananufaisha na kudhuru, ana baraka na 

mengineyo. Ndio maana Mtume (Swalla Allaahu ´alayhi wa sallam) akawa amefunga mlango huu na 

akakataza kuswali kwenye makaburi. Hii ni miongoni mwa njia zinazopelekea 

katika shirki hata kama mwenye kuswali anaswali kwa ajili ya Allaah. 

Mtume (Swalla Allaahu ´alayhi wa sallam) amekataza kuyajengea makaburi. Ndani ya makaburi 

kunazikwa maiti, lakini makaburi yasinyanyuliwe kwa kuyajengea au kuweka juu 

yake udongo mwingi mpaka kaburi likainuka. Kitendo hichi kuna khatari 

kikawadanganya wasiokuwa wasomi na wajinga ya kwamba kaburi 

halikunyanyuliwa isipokuwa ni kwa sababu aliye ndani ya kaburi ana hadhi.  

Matokeo yake wakaanza kumtegemea. Upande mwingine ikiwa makaburi yote 

yamefukiwa sawa, yamenyanyuliwa kiasi cha shibri moja, halitoathiri kitu. Lakini 

lau baadhi ya makaburi yatakuwa yamejengewa, yametiwa chokaa, yakaandikwa 

majina ya waliyozikwa ndani, watu watadanganyika nayo waseme kaburi hili lina 

hadhi, hili ni kaburi la mtu mwema au walii. Hatimaye wakaja kuyategemea. Hizi 

ni katika njia zinazopelekea katika shirki. Ndio maana kakataza (Swalla Allaahu ´alayhi wa sallam) 

kuyajengea makaburi, kuswali makaburini, kuandika juu ya makaburi, kuyawekea 

chokaa, kuweka mataa makaburini na mengineyo. Haya yote ni haramu kwa kuwa 

ni njia zinazopelekea katika shirki. Kuna khatari matendo haya yakawadanganya 

watu na shaytwaan akawaambia: "Hayakuwekwa mapambo yote haya isipokuwa 

ni kwa sababu yananufaisha na kudhuru." Matokeo yake watu wakayakusudia 

katika ´ibaadah. Upande mwingine makaburi yakiwa hayana mataa, 

hayakujengewa makuba, hayakuandikwa kitu juu na hayakutiwa chokaa 

hayatovutia kitu. Ni maiti walioko chini ya ardhi. Hakuna mtu 

atakayejishughulishwa nayo. Lakini ikiwa yatajengewa watu watadanganyika 

nayo. Shaytwaan yuko mbioni kweli kweli. Ndio maana Mtume (Swalla Allaahu ´alayhi wa sallaam) 

akakataza matendo haya kwa sababu ni miongoni mwa njia zinazopelekea katika 

shirki. Alimwambia ´Aliy bin Abiy Twaalib (Radhiya Allaahu ´anh): 

"Usiache picha yoyote isipokuwa uhakikisha umeiangamiza wala kaburi 

lililoinuliwa isipokuwa ulisawazishe." Hadiyth hii inapatikana katika "as-Swahiyh" 

ya Muslim.  

Hili ni kwa sababu picha ni mingoni mwa njia zinazopelekea katika shirki na 

khaswa pale ambapo zitakuwa zimeninginizwa juu ya kuta. Hakika picha ni njia 

inayopelekea katika shirki, kama ilivyotokea kwa watu wa Nuuh (Swalla Allaahu ´alayhi wa sallam). 

Watu wa Nuuh hawakutumbukia katika shirki isipokuwa ilikuwa ni kwa sababu 

ya mapicha. Hili lilitokea wakati walipotengeneza picha za watu wema na 

wakazitundika, hatimaye wakaziabudu badala ya Allaah. Hii pia ni njia ya shirki. 

Kutundika picha na khaswa picha za watu wenye kuadhimishwa na kuadhimisha 

athari za majumba na majengo. Hii pia ni njia ya shirki. Mtu huyu akiwa ni katika 

watu wema na katika wanachuoni, watu watafanya Tabarruk kupitia nyumba 

yake.   

Ni juu yetu kujiepusha na mambo haya kwa sababu ni katika njia za shirki. Hata 

kama kwa wakati wa sasa hakutotokea shirki hiyo, lakini tunakhofia huko mbeleni. 

Sisi tukishawafungulia mlango walio baada yetu, shaytwaan yuko mbioni kweli 

kweli atawajia kama alivyowajia watu wa Nuuh (Swalla Allaahu ´alayhi wa sallam) na 

kuwadanganya. Hatimaye kukatokea shirki. Kwa ajili hii Maswahabah (Radhiya Allaahu ´anhum) 

hawakuwa wakienda mahala ambapo Mtume (Swalla Allaahu ´alayhi wa sallam) alikuwa akipenda 

kukaa au kuswali. Walikuwa hawafanyi hivyo. Kwa sababu hii pia ni miongoni 

mwa njia inayopelekea katika shirki huko mbeleni. Pindi ´Umar (Radhiya Allaahu ´anh) 

alipoona watu wanakwenda mahala ambapo Mtume (Swalla Allaahu ´alayhi wa sallam) aliahidiwa 

kiapo cha usikivu na utiifu Hudaybiyah: 

ُ عَنِ الْمُؤْمِنِيَ إِذْ يُـبَايِعُونَكَ تَََْ  الشَّجَرَةِ    لَقَدْ رَضِيَ اللَّّ

"Kwa hakika Allaah amekuwa radhi kwa waumini walipokubai chini ya mti." (al-

Fath 48 : 18) 

Huu ni mti uliokuwa Hudaybiyah. Wakati wa ´Umar (Radhiya Allaahu ´anh) kuna watu 

wanaliokuwa wanaenda mahala hapo kwenye mti huu. Alipouliza (Radhiya Allaahu ´anh) 

ambapo akaambiwa kuwa wanafanya Tabarruk kwa mti huo kwa sababu kulitokea 

chini yake kiapo cha usikivu na utiifu. Ndipo ´Umar (Radhiya Allaahu ´anh) akaamrisha ukatwe 

na zoezi hilo likafanywa. Alifanya hivi si kwa jengine, bali ili kufunga mlango 

unaopelekea katika shirki. Mti huu ungelibakia na watu wakawa wanaujia 

ungeligeuka kuwa sanamu huko mbeleni. 

23. Hitimisho 
Enyi waja wa Allaah! Jiepusheni na njia zinazopelekea katika shirki. Msizijongelee 

kabisa. Shaytwaan akishindwa kufikia katika malengo yake, hutosheka na kitu 

kidogo. Anatarajia kuwa huko mbeleni ataweza kukikuza na kukipamba na 

hatimaye kiwe kikubwa. Ni juu yetu kujiepusha na mambo haya, tuihifadhi 

´Aqiydah yetu, tujue Tawhiyd ni nini, shirki ni nini na ni zepi njia zinazopelekea 

katika shirki ili tuweze kujiepushe nazo. Allaah atuongoze sote katika yale 

anayoyapenda na kuyaridhia.  

Swalah na salaam zimwendee Mtume wetu Muhammad, kizazi chake na 

Maswahabah zake wote.  

